
Fundargerð stjórnar GLÍ 
Stjórn kosin 28. september 2025 

Fundur, haldinn mánudaginn 6. október á skrifstofu GLÍ kl. 13:15  
Mættir; Rögnvaldur, Kjartan, Lambi, Sigmundur og Sigurjón 
Fundurinn var haldinn í framhaldi af fundi aðalstjórnar með forseta og framkvæmdastjóra ÍSÍ. 

1. Ræddur nýlokinn fundur með framkvæmdastjóra ÍSÍ. Forseti sat síðasta hluta fundarins. 
Ýmislegt rætt á fundinum m.a. fjármál GLÍ og leiðir til eflingar glímunnar.  

2. Bréf frá ÍSÍ um starfshætti fulltrúa sérsambanda í erlendum samtökum .  
GLÍ hefur ekki eiginlegan fulltrúa í stjórn Keltnesks fangbragðasambandsins. Ekki er að sjá í 
fundargerðum stjórnar að formleg uppástunga hafi verið afgreidd um fulltrúa í stjórn, né hefur 
það verið tekið upp á Glímuþingum.  

3. Fjármál. Rædd fjármál sambandsins. Gjaldkeri mun fara í að fá aðgang að reikningum 
sambandsins og prókúru til að geta gengið frá ógreiddum reikningum. Átta þarf sig á 
raunverulegri stöðu og láta færa bókhaldið.  

4. Nefndir 
Mótanefnd er full mönnuð. Guðjón Magnússon og Guðbjört Lóa Þorgrímsdóttir verða í 
nefndinni, en Kjartan er formaður.   
Í Utanríkisnefnd verður einnig Lambi Haraldsson, en ennþá vantar þriðja mann.   
Laganefnd er ekki mönnuð, en starfið komið á fullt. Búið er að uppfæra Glímulög með 
áorðnum breytingum, en það hefur ekki verið gert í nokkur ár. Þær reglugerðir sem breytt 
hefur verið, er líka búið að taka saman. Þegar aðgangur að netsíðu GLÍ fæst, verða uppfærð 
skjöl sett inn á síðuna.   
Enn vantar einn fulltrúa í Fræðslu- og útbreiðslunefnd, en Eva Dögg verður í nefndinni. 

5. Önnur mál. Á heimasíðu GLÍ er ekkert símanúmer og eina leiðin sem bent er á er að senda 
tölvupóst. Ákveðið að setja símanúmer formanns og varaformanns á síðuna, vegna málefna 
sem varða starfsemi innanlands, en símanúmer ritara vegna erlendra mála.   
Enn er óljóst með mótaskrá, en mótanefnd hefur ekki komið saman. Erfitt getur verið að fá 
hús nú fyrir áramót, enda flestir búnir að ákveða dagsetningar fyrir viðburði. 

Fundi slitið kl. 15:00 

Fundargerð skráð af Sigurjóni Leifssyni 


